Nafarroako Parlamentuko Mahaiak, 2010eko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, Leitzarango autobia, A-15a, Pagozelai inguruan itxi izanari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 15ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

1. Zer egin du gaizki Nafarroako Gobernuak Leitzarango autobia –A-15– itxita egoteko Pagozelaiko gunean?

2. Jakinda goizetik hasita arazoak zeudela garraio astunarekin –izan ere, zenbait kamioi gurutzatuta geratu dira, eta, horren ondorioz, A-15 autobia moztuta geratu da Irurtzun eta Gipuzkoako mugaren artean–, zergatik ez da autobia itxi garraio astunarentzat?

3. Kontuan hartuta goizetik hasita arazoak zeudela, batez ere Pagozelaiko gunean, Nafarroako Gobernuak zergatik ez du inolako planik abian jarri?

4. Zer neurri hartu ditu Nafarroako Gobernuak aipatu arazoak konpontze aldera?

